
06
.0

4.
20

21
 Э

Қ
А

БЖ
 М

О
 (7

.2
3.

0 
нұ

сқ
ас

ы
)  

ЭЦ
Қ

-н
ы

 т
ек

се
ру

ді
ң 

нә
ти

ж
ес

і о
ң.

 

05.04.2021-ғы № 21-09/1479 дз шығыс хаты
06.04.2021-ғы № 1181//21-09/1479дз кіріс хаты

Қазақстан Республика
Парламенті Сенатының

депутаттарына
(тізім бойынша)

2021 жылғы 4 наурыздағы
№ 16-13-18Д/С сауалға

Құрметті депутаттар!

Сіздердің Наурыз мейрамына қатысты сауалдарыңыз бойынша мынаны 
хабарлаймыз.

Мемлекет басшысы Қасым-Жомарт Кемелұлы Тоқаевтың «Тәуелсіздік – 
бәрінен қымбат» мақаласындағы Наурыз мейрамын атап өтудің тұжырымдамасын 
әзірлеу және көктем мерекесінің мазмұнын байыту туралы тапсырмасына сәйкес 
жаңа тұжырымдамалық тәсілдер әзірленді. 

Бұл тұжырымдамада өздеріңіз көптен бері көтеріп келе жатқан және 
сауалдарынызда берілген  ұсыныстар  ескерілген. 

Жаңа тұжырымдамалық тәсілдер  негізінде барлық өңірлерде іс-шара 
жоспарлары әзірленіп, Наурыз мейрамын келесі негізгі бағыттар бойынша                        
21-23 наурыз күндері аралығында атап өту ұйымдастырылды.

Наурыз - жалпыұлттық бірлік мерекесі бағыты аясында халқымызды 
біріктіруші мемлекеттік тілді ұлтаралық қатынас тілі ретінде дамытуға, әдет-
ғұрпымыз бен салт-дәстүрлерімізді таныстыруға ерекше назар аударылды. 

Өңірлерде «Ең әдемі киім - ұлттық киім» жобасы, үйді ұлттық нақышта 
безендіруден «Шаңырақ Best», ұлттық тағамдарды әзірлеуден «Наурыз көже» 
байқаулары, табақ тарту дәстүрлі көрмелері өтті. 

Жыл сайынғы «Ұлы даланың ұлтаралық тілі» форумы,  Қостанай облысында 
«СөйлеТАЙМ» қазақ тілінде сөйлесу клубының тұсаукесері өткізілді.  

Сонымен қатар, Сыртқы істер министрлігімен 39 шетелдік мемлекеттің 
саясаткерлері мен танымал тұлғаларының Қазақстан халқына арналған Наурыз 
мейрамына орай 60-тан астам бейнероликтер және жазбаша құттықтаулары 
ұйымдастырылып, олар дипломатиялық өкілдіктердің ресми веб-сайттарында, 
әлеуметтік желілеріндегі парақшаларда таратылып, БАҚ-тарда жарияланды.

Бұған қоса, еліміздің дипломатиялық мекемелері мейрамға қатысты 30-дан 
астам іс-шара  өткізді. 

Анықтама: Қазақстанның Вьетнамдағы Елшілігінде «Ұлыстың ұлы күні» атты 
мәдени-музыкалық кеш, Берлиндегі Қазақ мәдени және экономикалық орталығында 
«Отандастар» қорының ұйымдастырумен шетелдегі қазақтардың онлайн-кездесуі, Ресей 
мәдени орталығында «Чуньцзе, Масленица, Навруз-көктем жаршысы» атты мерекелеу іс-
шарасы, Бухарест ұлттық музыка университетінде Құрманғазы атындағы Қазақ ұлттық 
консерваториясының концерті, Германиядағы Қазақстан Елшілігінің «Наурыз мәдениеттерді 
біріктіреді» атты онлайн-концерті, ҚР өкілдіктері Ауғанстан, Әзербайжан, Үндістан, Ирак, 
Иран, Қырғызстан, Пәкістан, Тәжікстан, Түркия, Түрікменстан және Өзбекстан 
өкілдіктерімен бірлесіп, Наурыз мейрамын тойлау үшін басқа елдердің 80-нен астам 
өкілдерінің қатысуымен онлайн және  басқа да іс-шаралар өткізді.

Наурыз мейрамы – жергілікті қоғамдастықтың, тату көршілердің 
мерекесі. Бұл бағыт бойынша елімізде заманауи қала жағдайында аулаларда 
Наурыз мейрамын тойлауды дәстүрге айналдыру мақсатында Бас мемлекеттік 
санитарлық дәрігердің қаулысына сәйкес көпшілікке қолайлы жағдайлар 
жасалып,  «Достық дастарханы», «Қымызмұрындық, «Бауырсақ-Party», «Kazakh 
Party» фестивалдері, «Елорда наурызы-2021», «Mangystau Nauryz Fest – 2021» 
акциялары, өңірлер аудандарының негізгі алаңдары ұлттық нақышта безендіріліп, 
ойын алаңдары орнатылып, мерекелік  іс-шаралар өткізілді.

Наурыз – тазалық пен қоршаған ортаға қамқорлық мерекесі бағыты 
аясында «Таза табиғат» бастамасы бойынша Алматы, Жамбыл, Түркістан, 
Қызылорда, Маңғыстау облыстарында және Алматы, Шымкент қалаларында 
(қалған облыстар мен Нұр-Сұлтан қаласында қолайлы ауа-райы қалыптасқан кезде өткізіледі) 
бірталай акциялар өткізілді. 

Анықтама: жалпыұлттық ағаш отырғызуды көздейтін «Мекенім – жасыл елім», 
бұлақтар мен суару желілерін тазартуға көмектесетін «Су көздерін ашу, бұлақтарды 
тазарту», су айдындарын заңсыз торлардан арылту мен жағалауды тазартуды көздейтін 
«Таза су айдындары». Аумақтарды қоқыстан тазартуды көздейтін «Бірге таза Қазақстан» 
акциясы 21 наурызда басталып, ары қарай жалғасын табатын болады.

Алматы облысында зиялы қауымының қатысуымен «Бұлақ көрсең көзін аш» дәстүрлі 
бұлақ көзін ашу, көрнекті жерлерде 1200-ден аса «Наурыз тал»  отырғызу рәсімдері, Жамбыл 
облысында 200 мыңнан астам ағаш отырғызылып және тазалық жұмыстары жүргізілді. 
Түркістан облысында «Мекенім–жасыл орманым» акциясымен 60 мыңнан аса ағаш көшеттері 
егілді.

«Таза табиғат» жобасындағы іс-шаралар БАҚ пен әлеуметтік желілердегі 
ресми аккаунттарда жарияланды.

Келесі Наурыз – мейірім мен қайырымдылық бағытына сәйкес елімізде 
«Жүрек жылуы», «Аялы алақан», «Наурыз шапағаты» сияқты түрлі 
қайырымдылық акциялары аясында көмек беру дәстүрі – Асарды қайта 
жандандыру мақсатында  мүгедектерге, жағдайы нашар азаматтарға, жетім 
балаларға және жалғызбасты қарттарға волонтерлік және қайырымдылық 
ұйымдар мен меценаттар арқылы  «Наурыз мейірімі» акциясы аясында өңірлерде 
12473 азаматтарға көмек көрсетілді. 

Анықтама: Атырау облысында 453, Жамбыл облысында 2 000,  Алматы облысында 
2 000 мұқтаж отбасылары азық-түлікпен қамтамасыз етілді. Шығыс-Қазақстан облысында 
4433 адамға қайырымдылық көмек көрсетілді. Барлық өңірлерде наурыз көже мен 
бауырсақтар әзірленіп, аурухананың медицина қызметкерлеріне, науқастар мен тұрғындарға 
таратылды.

Көрісу күніне орай «Қазақконцерт» мемлекеттік концерттік ұйымы 
«#Келкөрісейік» қайырымдылық жобасын өткізді. 

Қ. Қуанышбаев атындағы мемлекеттік академиялық қазақ музыкалық-драма 
театрында «Наурыз шапағаты» қайырымдылық іс-шара, «Тәуелсіздіктің 30-шы 
Наурызы», «Ұлыстың ұлы күні» концерттік қайырымдылық бағдарламалары  
Instagram беттерінде көрсетілді. 

Сонымен қатар, аталған мерекеге орай, Ішкі істер министрлігі жергілікті 
атқарушы органдармен бірлесе отырып, Қазақстан Республикасының 
азаматтығын қабылдаған, оның ішінде қандастар, сондай-ақ 16 жасқа толған 
оқушыларға алғашқы жеке басты куәландыратын құжат 265 азаматқа санитарлық 
талаптарды сақтай отырып, салтанатты түрде табыстады.

Наурыз – балалар үшін басты мереке. Балалар үшін және олардың 
қатысуымен байқаулар мен жарыстар, қазақ халқының тарихын, салт-дәстүрін 
білуге арналған зияткерлік олимпиадалар өткізілді. 

Жас ұрпаққа «Аналар күні», «Әкелер күні» және «Отбасы күні» 
мерекелерінің құндылықтарын сіңіру мақсатында балаларға арналған «Әжемнің 
ертегілері», «Ертегілер елінде» онлайн-кітап оқу, «Отбасылық кітапхана party» 
«НаурызBOOK» мерекелік онлайн-алаң, «Көктем симфониясы» сурет және 
қолөнер көрмесі, «Қош келдің Наурыз - мол болсын дәм-тұз» тақырыбында 
музейлік квест сабағы, «Қазақ халқының тоқыма тоқу өнері және оның 
технологиясы», т.б. шеберлік бейне сабақтары, барлық театрларда балаларға 
арналған әртүрлі форматтағы шаралар ұйымдастырылды. 

Наурыз мейрамы аясында үлкендерге құрмет пен сыйластықты қамтитын 
іс-шаралар мерекенің ажырамас бөлігіне айналады. Өңірлерде «Ардагерлерді 
ардақтайық!» ұранымен қала, аудан әкімдіктерінің Ұлы Отан соғысы мен еңбек 
ардагерлеріне барып көрісуі  мен құттықтаулары ұйымдастырылды.

«Жеті ата» дәстүрін жастар мен оқушылар арасында насихаттау үшін 
«Батаменен ел көгерер» атты бата сайыстары, «Үздік бата» челлендждері «Менің 
атам... Менің әжем» облыстық байқаулары өткізілді. 

Сондай-ақ, Нұр-Сұлтан қаласында мәдениет және спорт қызметкерлеріне 
ұлттық құндылықтардың кеңінен насихатталуына еңбек сіңірген үшін қолдау 
және ынталандыру мақсатында  «Ұлттық музыка», «Ұлттық бұйымдар», «Жеті 
қазына» номинациялары бойынша «Наурыз» ұлттық сыйлығы табысталды. 

Наурыз мейрамын лайықты деңгейде атап өту мақсатында мейрамның 
мазмұнын айшықтайтын республика бойынша 8 мыңға жуық мәдени және 
ағартушылық, балаларға арналған, қайырымдылық шаралар, ұлттық ойындар мен 
сайыстар, бұқаралық ақпарат құралдарында интеллектуалдық іс-шаралар, деректі 
және көркем фильмдер, мультфильмдер, телехабарлар,  жобалар және т.б. шаралар 
өткізілді. 

Жалпы, Наурыз мейрамын атап өтудің жаңа тұжырымдамалық тәсілдері 
халық тарапынан жылы қабылданып, эпидемиологиялық шектеу шараларын 
сақтай отырып, жоғары деңгейде атап өтілді. 

Қазақстан Республикасының 
             Премьер-Министрі                                                                       А. Мамин

